
Bizga ma’lumki, har bir xalqning o‘z sardorlari, sarbonlari, alp bahodirlari, millatparvar,
vatanparvar farzandlari-sultonu podsholari bo‘ladi. Ular o‘zlarining ijtimoiy, siyosiy
faoliyatlari, betakror aql-zakovatlari bilan ma’lum bir jamiyatning ham, unda yashovchi
kishilarning ham taqdirini o‘zgartirib yuboradilar. Oz xalqgining, vatanining ozod va obod
bo‘lishi uchun fidoyilik, jasorat ko‘rsatadilar. Shaxsiy manfaat, shon-shuhrat kabi unsurlarni
keyingi o‘rinlarga surib qo‘yib, millatning dardiga darmon bo‘lib yashaydilar.

Bugun muhtaram yurtboshimiz Mirziyoyev Shavkat Miromonovichning tashabbusi bilan
Amir Temur shaxsiga hurmat, Sohibgiron bobomiz va temuriylar davrini qaytadan kashf qilish,
Amir Temur davrining nafaqat O‘zbekiston, balki dunyo xalqglari davlatchiligida tutgan
o‘rnining o‘ziga xos xususiyatlarini ochib berish, bu jihatlarning yoshlarimiz hayotidagi
tarbiyaviy ahamiyatini oshirishga alohida e’tibor qaratib kelinmoqda.

Tarixchi olimlarimiz tomonidan eng ko‘p o‘rganiladigan tarixiy shaxslardan biri bu Amir
Temurdir. Uning qilgan ulkan ishlaridan bir qismi haqida to‘xtalishni lozim topdik. Amir Temur
davrida fan va adabiyot rivojlandi va gullab-yashnadi. Tarixchi Ibn Arabshohning ma’lumot
berishicha: “Temur olimlarga mehribon bo'lib, sayyidu shariflarni o‘ziga yaqin tutardi. Ulamo
va fozillarga to‘la-to‘kis izzat ko‘rsatib, ularni har qanday kimsadan batamom muqaddam
ko‘rardi”. “Temur tuzuklari”da ulamo va fuzalolar hurmatga muvofiq insonlar sifatida jamiyat
ijtimoiy tarkibining o‘n ikki toifasi vakillari qatoriga kiritilgan. Shu o‘rinda ta’kidlash joizki, har
ganday jamiyat taraqqiyotini ilm-ma’rifatsiz tasavvur qilib bo‘lmaydi. Buni teran anglagan
Sohibqgiron hokimiyatga kelishi bilan chigargan dastlabki farmonlarini madrasalar barpo
etishga, ilm toliblariga nafaqalar tayinlash bilan boshlagan. Qaysi bir shaharga tashrif
buyurmasin, Amir Temur avvalo o‘sha yerlik olimu-fozillar bilan uchrashar,ular bilan suhbat
qurar,turli mavzularda bahslashar edi.Tarix,matematika, astronomiya, me'morchilik
sohalarida yuksak salohiyatga ega Amir Temur uchun tabiiy hol edi.

Sohibgironning ijtimoiy-siyosiy iqtisodiy faoliyatidagi yana bir muhim jihati shundaki,
ijtimoiy himoya, kambag‘al, kam ta'minlangan kishilarni va o0z xizmatini sidqi-dildan bajargan
odamlarni moddiy va ma'naviy rag‘batlantirish tizimi mavjud bo‘lgan. Amir Temur davlatidagi
harbiy kishilarning har biri ko‘rsatgan oliy xizmatlari uchun munosib taqdirlab turilgan. Oddiy

sipoh maosh uchun bir bosh ot gimmatida maosh olgan, o‘nboshi ikki ot qimmatida va shu
tariqa lavozimi oshgan sari maoshi ham ko‘tarilib boravergan. Urushlarda va boshqa ishlarda
ko‘rsatilgan alohida xizmatlari uchun ham mol-mulklar, turli gimmatbaho buyumlar, yer-suvlar
bilan taqdirlanishgan.

Mustaqillik yillarida Amir Temur shaxsiga nisbatan adolatning qaror topishini tarixni
haqqoniy o‘rganishdagi yutuq sifatida aytishimiz mumkin. Amir Temur hayoti va faoliyatining
tarixchi olimlar tomonidan o‘rganilishi va amalga oshirilgan tadqiqotlar yangi, avvalgiga
nisbatan yuqori bosqichga ko‘tarilganini ko‘rsatadi. Ularda harbiy yurishlardan ko‘zlangan
asosiy maqgsad sovet tarixshunosligida qayd etilganidek, “talonchilik” va “bosqinchilik” emas,
balki ezgu niyat, ya’'ni Buyuk ipak yo,lini, kommunikatsiyani tiklash, bu orqali esa savdo-sotiq,
ilm-fan taraqgqiyotini rivojlantirish uchun sa’y-harakatlar gilgani, bunyodkorlik ishlarini keng
masshtabda olib borgani isbotlab berildi.

Amir Temurning iqtisodiy siyosati “Temur tuzuklari” asarida, Boburning
“Boburnoma”larida va boshqa ko‘pgina Amir Temur, temuriylar to‘g'risida yozilgan tarixiy
manbalarda har tomonlama bayon etilgan. Ularda Sohibqgironning mamlakatni boshqarishi, uni
rivojlantirib borish qoidalari, tamoyillari, yo‘l-yoriglari oz ifodasini topgan. Bu asarlarda
mamlakat iqtisodiyotini tashkil etish, bargarorlashtirish, tartibga solib borish, yuksaltirib
borishga oid gqimmatli iqtisodiy tavsiyalar, g‘oyalar, garashlar, yo‘l-yo'riglar tizimi bayon
etilgandi

Amir Temurning davlatni boshqarishda kimlarga tayanish, toju taxt egalarining tutumi va
vazifalari, vazir va qo‘shin boshliglarini saylash, sipohlarning maoshi, mamlakatni idora etish
tartibi, davlat arboblari va qo‘shin boshliglarining burchi va vazifalari, amirlar, vazirlar va
boshga mansabdorlarning toju taxt oldida ko‘rsatgan alohida xizmatlarini taqdirlash tartibi va
boshqga xususida oz tuzuklarida batafsil bayon etilgan. Umuman olganda, Sohibgiron Amir
Temur saltanati aniq va puxta ishlangan tizimga muvofiq faoliyat yuritgan.

Mustaqillik davri tarixshunosligining yutuqli jihatlaridan yana biri, tadqiqotlarda Amir
Temur saltanatining xalqaro munosabatlari tarixi va diplomatiya munosabatlari tarixining eng
yorqin sahifasi bo‘lgani, bunda diplomatiya etiketlariga qat’iy amal qilingani, Sohibgironning
mazkur sohadagi mahorati yuqori baholanganligidir. Tadgiqotlarda Amir Temurning jahon
tarixidagi xizmatlaridan biri sifatida dunyo xaritasiga siyosiy, geografik o‘zgarishlar kiritib,
yagona siyosiy va iqtisodiy hudud yuzaga keltirgani va diplomatik munosabatlarni
rivojlantirishga katta ahamiyat bergani alohida ta’kidlangan. Xususan, Xorazm, Mo‘g‘uliston,
Oltin O’rda Misr, Turkiya, Xitoy, Yevropa davlatlari bilan olib borilgan diplomatik
munosabatlardan ko‘zlangan asosiy maqgsad savdo-sotiqni rivojlantirish ekanligi e’tirof etilgan.

Xulosa sifatida ta’kidlash joizki, o‘rganilayotgan davr tadqiqotlarida Amir Temur hayoti
va faoliyati davomida ilm-fan va madaniyat rivojining yuqori darajaga ko‘tarilganligi va uning
keyingi taraqqiyoti uchun asos bo‘lgani, Eron, Xitoy, Hindiston, Arab mamlakatlarining
madaniy an’analari bilan mahalliy, ya’ni Markaziy Osiyo madaniyatining turli girralari bilan
birikib uyg‘unlashuvi jarayonida yangi uslub shakllangani e’tirof etilganini ko‘rsatish mumkin.

